
Høyringsnotat

1. Samandrag
Hareid kommune sender med dette forslag til lokal forskrift om satsar for tilskot til private barnehagar for tilskotsåret 2027 på høyring. Satsane gjeld for ordinære private barnehagar, og er utrekna med utgangspunkt i kommunen sitt rekneskap for 2025 etter gjeldande regelverk og KS/PBL-berekningsmodellen.
Gjennom høyringa ønskjer kommunen primært tilbakemelding på om det fåreslåtte berekningsgrunnlaget og dei manuelle korrigeringane er skildra tydeleg nok til å kunne etterprøvast, samt om det er oppdaga eventuelle feil i talgrunnlaget.
2. Bakgrunn og føremål
Føremålet med forskrifta er å fastsetje satsar som skal nyttast ved berekning av tilskot til private barnehagar i kommunen for tilskotsåret 2027.
3. Rettsleg grunnlag (heimlar)
Kommunen si plikt til å fastsetje satsar i lokal forskrift følgjer av finansieringsforskrifta § 1. Høyringa blir gjennomført etter forvaltningslova § 37. Forskrifta må oppfylle formkrav og kunngjeringskrav etter forvaltningslova § 38.
4. Berekningsgrunnlag og metode (KS/PBL-berekningsmodell)
Hareid kommune har nytta KS og PBL sin berekningsmodell som grunnlag for utrekning av satsar og dokumentasjon. Under finn de informasjon om kommunen sine berekningar og korrigeringar. Ytterlegare dokumentasjon på korrigeringane ligg i reknearket som er offentleggjort på kommunen sine nettsider og er sendt til den private barnehagen i Hareid pr e-post.
Grunntilskot
Grunntilskotet er utrekna ut frå gjennomsnittlege ordinære driftsutgifter per heiltidsplass i tilsvarande kommunale ordinære barnehagar, fråtrekt administrasjonsutgifter, pensjonsutgifter og arbeidsgjevaravgift på pensjonsutgifter. Grunnlaget for berekninga for 2027 er kommunen sitt rekneskap for 2025.
Administrasjonspåslag
Kommunen gir påslag for administrasjonsutgifter på 4,7 prosent av gjennomsnittlege brutto driftsutgifter i kommunale barnehagar.
Indeksregulering
Tilskotsgrunnlaget er indeksregulert med anslått kommunal deflator på 3,5 og 3,4 prosent for høvesvis 2026 og 2027. Dette vil bli justert når endeleg deflator blir lagt fram i samband med statsbudsjettet.
Drift og investering
Berekninga av tilskotssatsar tek utgangspunkt i kommunen sitt driftsrekneskap. Kommunen praktiserer eit strengt skilje mellom drift og investering i samsvar med kommunelova og KRS nr. 4. Det er berre kommunen sine driftsutgifter som blir inkluderte i berekninga av satsane. Kommunen legg til grunn det endelege, reviderte rekneskapet for det gjeldande rekneskapsåret, slik at kapitalutgifter og investeringar knytte til barnehagebygg blir haldne utanfor tilskotsgrunnlaget.

Korrigeringar frå fellesfunksjonar
IKT fagsystem barnehage Vigilo
Kommunen har inkludert delar av lisenskostnaden for fagsystemet Vigilo i satsberekninga. Fakturaen omfattar både skule og barnehage, og kommunen har lagt til grunn at barnehage utgjer 30 % av barna. Det er hovudsakleg kostnaden knytt til funksjonalitet for kommunikasjon med foreldre, som private barnehagar ikkje har tilgang til, som inngår.
Programvarelisensar
Kostnader til programvarelisensar som blir nytta i barnehagane er inkluderte i grunnlaget for berekning av driftssatsar.
Breiband
Kostnader til breiband i kommunale barnehagar er inkluderte i berekningsgrunnlaget.
Forsikring av kommunale barnehagebygg
Desse kostnadene er inkluderte som del av tilskotsgrunnlaget.
Manuelle korrigeringar av tilskotsgrunnlaget
· Tilskot Toppa bemanning: trekt ut
· Tilskot minoritetsspråklege barn: trekt ut
· Tilskot symjeopplæring barnehage: trekt ut
· Tilskot for tilrettelegging for deltids og vidareutdanning: trekt ut
· Eigenandel for lærlingar: trekt ut
· Lønstilskot frå NAV: korrigert for refusjon
· Regional ordning for kompetanseutvikling (Rekom): korrigert
· Tilretteleggingsmiddel: korrigert
· Feilføringar funksjon 201: korrigerte
· Det som er lagt på fond til 2026: trekt ut
· Asylbarnehagen: er trekt ut

5. Forslag til satsar (grunntilskot)
Tabell 1 – føreslått satsar per heiltidsplass:
	Kategori
	0–2 år
	3–6 år

	Ordinære barnehagar
	275 433 kr
	149 932 kr



Kommunen tek atterhald om at satsane kan bli justerte dersom:
· Stortinget vedtek endringar i kommunal deflator
· Stortinget vedtek endringar i maksimalpris for foreldrebetaling
Eventuelle justeringar blir gjorde administrativt utan førehandsvarsel, jf. forvaltningslova § 37 fjerde ledd bokstav c.

7. Spørsmål kommunen ønskjer belyst i høyringa
· Er det oppdaga feil i kommunen sitt berekningsgrunnlag?
· om forskrifta gir tilstrekkeleg tydelege rammer for fastsetjing av tilskot
· om skildringa av grunntilskot er klar og forståeleg
· om forskrifta bidreg til føreseieleg og likebehandling
· eventuelle behov for presiseringar innanfor rammene av nasjonalt regelverk

8. Korleis innspel vil bli behandla?
Etter at høyringsfristen er ute, vil kommunen:
1. gå gjennom og vurdere høyringsinnspela
2. gjere eventuelle justeringar i forskrifta
3. legge saka fram for politisk vedtak
4. kunngjere vedteken forskrifta på Lovdata
Ikraftsetjing 
Forskrifta trer i kraft 1. januar 2027.

